
0.- SARRERA ETA HASIERAKO BALDINTZATZAILEAK 

Baldintza Tekniko Berezien Agiri honek agiri teknikoak osatzen ditu, GARRAITZ PARKE HISTORIKO-
NATURALA – GARRAITZ (LEKEITIO) MULTZO ERLIJIOSO MILITARRA FINKATZEKO EGIKARITZE-PROIEKTUA 
izenburua duen egikaritze-proiektuarekin batera, Aranzadi Zientzia Elkarteko lantaldeak idatzia. 

Agiri honetan hizpide den kontratuaren xedea izango da Garraitz uhartearen espazio naturalaren 
kudeaketa hobetzea, baliabide natural hori zaintzeko asmoz. Garraitz uhartea paisaia naturalaren, 
kulturalaren eta imajinarioaren funtsezko ikono bat da. Uhartean dauden aztarnen multzoak hiru unitate 
edo azpiarea handi osatzen ditu, zeinak bi area orokorretan banantzen baitira, ezaugarri ezberdinekin, bai 
formari, bai kronologiari dagokionez. Hauxe da eremuen sailkapena: 

- I. zona – zona erlijiosoa, hegoaldean 
- II. zona – zona militarra 

o IIA zona – unitate militar nagusia: gotorlekua 
o IIB zona – iparraldeko unitate militarra: kuartela, bolborategia eta goiko gotorlekua I. 

FASEan egonkortu zen zona, eta FASE honetan ez da bertan jardungo. 

Uhartean dauden aztarnak egonkortuko dira, eta jarraitutasuna emango zaie 2022ko abenduan amaitu 
ziren I. faseko lanei, eta, horrela, uharteko aztarna arkeologikoak egonkortuko da, gauzatze-proiektuan 
zehazten diren eremuak salbu. Next Generation EU Europako Funtsen kargura finantzatuko da jarduketa.  

Aztarnak egonkortu eta gero, horiek hondatzea eragotziko da, eta, aztarnak bidexkaren alboan eta argi 
identifikatuta egonda, lortuko da bisitariak bidexkatik ibiltzea, uhartetik noraezean ibiltzea saihesteko, 
landare basati zaurgarriak kaltetzea edo hegaztien bizitza oztopatu ez dezaten. 

Laburbilduz, hauek izango dira proiektuan aurreikusitako lanak: 

• Garraitz uharteko espazio naturalaren kudeaketa hobetzea eta paisaia suspertzea (naturala, kulturala, 
estetikoa) —Lekeitioko Paisaiaren Ekintza Planari erantzuteko—. 

• Garraitzen dauden  zona ezberdinetako aztarnak eta egiturak egonkortzea. 

Irismenari dagokionez, honako hauek hartzen dira barne: amaitu arte egitea egikaritze-proiektua osatzen 
duten dokumentu guztietan jasota dauden obrak, gehi zuzendaritza fakultatiboak ematen dituen 
jarraibideetatik sortutakoak, proiektu horren osagarritzat hartuko direlako. 

0.1.- BERRESKURAPEN, ERALDAKETA ETA ERRESILIENTZIA PLANETIK ERATORRITAKO 
BETEBEHARRAK – BERARIAZKO BALDINTZATZAILE BEREZIAK 

Agiri honen xedea da Garraitzeko (Lekeitio) multzo erlijioso-militarra egonkortzeko fase bat gauzatzea. 
Jarduketa hau Berreskurapen, Eraldaketa eta Erresilientzia Planeko 1. ardatz programatikoaren, 2. 
azpineurriaren (Helmugako Jasangarritasun Turistikoaren Planak) eta 1. inbertsioaren (Eredu 
turistikoaren eraldaketa jasangarritasunerantz) 14. osagaiaren (Berreskurapen, Eraldaketa eta 
Erresilientzia Planaren turismo-sektorearen Modernizazio eta Lehiakortasun Plana) barruan biltzen da. 
Helmugako Jasangarritasun Turistikoko Plana Kontseiluaren Betearazpen-erabakiaren 217. helburuan 
kokatzen da, Helmugako Jasangarritasun Turistikoko Planetarako aurrekontua esleitzeari buruzkoan, 
baita 220. jomugan ere, Helmugako Jasangarritasun Turistikoko Planak egikaritzeari dagokionez, eta 221. 
jomugan, Helmugako Jasangarritasun Turistikoko Planak amaitzeari dagokionez. 

1/2022 instrukzioaren arabera, BEEP araudiaren arabera finantzatutako kontratuek HFP/1030/2021 
Aginduaren 2. artikuluan jasotako printzipioak errespetatu behar dituzte, eta kontratuaren agiri 
zuzentzaileetan sartu behar dira. 
 

Jarraian adierazten dira: 
 
- Jomugak eta helburuak:  
 

Helmugako Jasangarritasun Turistikoko Plana Kontseiluaren Betearazpen-erabakiaren 217. 
helburuan kokatzen da, Helmugako Jasangarritasun Turistikoko Planetarako aurrekontua 

esleitzeari buruzkoan, baita 220. jomugan ere, Helmugako Jasangarritasun Turistikoko Planak 
egikaritzeari dagokionez, eta 221. jomugan, Helmugako Jasangarritasun Turistikoko Planak 
amaitzeari dagokionez. 

- Etiketatze berdea eta digitala 
 

Jarduera-esparrua: 050  
Klimaren koefizientea: % 40 
Ingurumenaren koefizientea: % 100 
Koefiziente digitala: E/A 
 

- Arriskuaren analisia, ingurumenean egin daitezkeen kalte esanguratsuei (Do No Significant 
Harm, DNSH) dagokienez, eta emaitzen jarraipena eta egiaztapena, hasierako ebaluazioari 
dagokionez.  

Gauzatzen diren jarduketek «ingurumenari kalte esanguratsurik ez eragiteko» printzipioa 
errespetatuko dute (do no significant harm - DNSH printzipioa), Europako Parlamentuaren eta 
Kontseiluaren 2021/241 (EB) Erregelamenduan (2021eko otsailaren 12koa, Berreskuratze eta 
Erresilientzia Mekanismoa ezartzen duena) eta hura garatzeko araudian xedatutakoa betez, 
bereziki 2020/852 (EB) Erregelamendua, inbertsio jasangarriak errazteko esparru bat ezartzeari 
buruzkoa, eta Europako Batzordearen Gida Teknikoa (2021/C 58/01), printzipio horren 
aplikazioari buruzkoa, bai eta Kontseiluaren Betearazpen Erabakian (Espainiaren berreskuratze- 
eta erresilientzia-planaren ebaluazioa onartzeari buruzkoa) eta haren Eranskin dokumentuan 
eskatutakoa ere. 

Egiten diren jarduera guztietan, ingurumen-araudi nazionala eta EBkoa errespetatuko dira, eta, 
nolanahi ere, ingurumen-ebaluazioko prozedurak errespetatuko dira, indarreko legeriaren 
arabera aplikatzekoak direnean, bai eta ingurumen-legeriaren arabera aplikagarriak izan 
daitezkeen beste eragin-ebaluazio batzuk ere. 

BEEPan jasotako egikaritze-neurriek ezin diete kalte esanguratsurik egin sei ingurumen-
helburuei: 

1. Klima-aldaketa arintzea; 
2. Klima-aldaketara moldatzea; 
3. Baliabide hidrikoen eta itsas baliabideen erabilera jasangarria eta; 
4. ekonomia zirkularrerantz aurrera egitea; 
5. Kutsaduraren prebentzioa eta kontrola; 
6. biodibertsitatea eta ekosistemak babestu eta lehengoratzea. 
 
Kontratistak eta, hala badagokio, haren azpikontratistek Europar Batasuneko eta Estatuko 
ingurumen-arloko araudia betetzen dela bermatuko dute, (2021/C58/01) Gida Teknikoko 
«ingurumenari kalte esanguratsurik ez eragiteko» printzipioaren (do no significant harm-DNSH 
printzipioa) arabera.  

Era berean, kontratu honen xede den jardueraren bat edo guztia azpikontratatuz gero, erakunde 
esleipendunak mekanismoak aurreikusi beharko ditu azpikontratistek «ingurumenari kalte 
esanguratsurik ez eragiteko» printzipioa betetzen dutela ziurtatzeko, 2020/852 (EB) 
Erregelamenduaren 17. artikuluaren ildotik. 

«Kalte esanguratsurik ez eragitea» printzipioaren aplikazioari buruzko gida teknikoa (EO C 58, 
2021.02.18koa, 1. or.) erabat betetzen dela bermatzeko, honako jarduera hauek baztertzen dira: 
i) erregai fosilekin zerikusia duten jarduerak, horien geroko erabilera barne; ii) EBko isurketa-
eskubideen merkataritza-araubidearen esparruko jarduerak, eragingo dituzten berotegi-
efektuko gasen emisioak erreferentziazko parametroen azpitik egongo ez direla aurreikusten 

dutenekin lotuta; iii) hondakinen zabortegiekin, erraustegiekin eta tratamendu mekaniko-
biologikoko instalazioekin zerikusia duten jarduerak; iv) hondakinak epe luzera ezabatzeak 
ingurumenari kalteak eragin diezazkiokeen jarduerak, DNSH ebaluazioa negatiboa den jarduerez 
gain. 

Kontratistak eta, hala badagokio, haren azpikontratistek DNSH printzipioa betetzen dela 
egiaztatzen duen agiria aurkeztu beharko dute, DNSH printzipiora egokitzearen aldeko 
ebaluazioaren bidez, edo, hala badagokio, printzipio hori betetzen dela adierazten duen 
erantzukizunpeko adierazpen baten bidez, XIII. ERANSKINAren arabera. Nolanahi ere, erakunde 
esleipenduna erakunde kontratatzaileak «kalte esanguratsurik ez eragiteko» printzipioa betetzen 
dela ziurtatzeko hartzen dituen egiaztapen-mekanismoen eta neurri zuzentzaileen mende 
egongo da. 
 
Printzipio hori errespetatzeko betebehar orokorraz gain, kontratistek eta, hala badagokio, 
azpikontratistek neurriak izan ditzakeen giza eskubideen baldintza espezifikoak bete beharko 
dituzte. BEEPeko 14. osagaiaren 1. inbertsioaren 8. atalean ezartzen denaren arabera, birgaitzea, 
ekipamenduak eta azpiegiturak eskatzen dituzten jarduketetan, DNSHko honako baldintza 
espezifiko hauek bete beharko dira: 

 
1. Klima-aldaketa arintzea. 

Eraikinak birgaitzean, kontuan hartuko dira Eraikinen energia-eraginkortasunari buruzko 
2018/844 (EB) Zuzentarauan jasotako gidalerroak, ia energia-kontsumorik gabeko eraikinak izan 
daitezen, energia primario berriztaezinaren kontsumoa nabarmen murrizteko. 
 

2. Klima-aldaketara moldatzea. 
Birgaitze-neurriei esker, eraikinak klima-aldaketara moldatu ahalko dira; horretarako, lehendik 
dauden eraikinek ahalbidetzen dituzten aukeren arabera egokitzapen-irtenbideak hartuko dira 
eta eraikinak eraikin babestuak badira, babestu egingo dira, hala nola landare-estalkiak, eguzki-
oihalak eta itzal-zonak erabiliz. 

3. Baliabide hidrikoen eta itsas baliabideen erabilera jasangarria eta babesa. 
Ez da uste neurria kaltegarria izango denik baliabide hidrikoen eta itsas baliabideen erabilera 
jasangarrirako eta babeserako. Neurriaren helburua da turismo-helmugak eta horiek osatzen 
dituzten enpresak ekonomia zirkularreko estrategietara hobeto egokitzea, baliabide hidrikoen 
kontsumoa murriztea eta baliabide naturalak babestea, bereziki itsasokoak. Ur-aparatuak 
instalatzen direnean, Europar Batasuneko produktu-etiketaren bat izango dute. Obraren eragina 
saihesteko, uraren kalitatea zaintzearekin eta estres hidrikoa saihestearekin lotutako ingurumen-
degradazioko arriskuak identifikatu eta landuko dira, uraren erabilera eta babesa kudeatzeko 
plan baten arabera. Neurriaren inbertsio bakoitzaren ingurumen-inpaktuaren ebaluazioa egitea 
ezarri da, IEE Zuzentarauaren arabera, eta proiektu bakoitza diseinatzean baliabide hidrikoak 
modu jasangarrian erabiltzeko beharrezkoak diren arintze-neurri guztiak identifikatu eta islatu 
dira. 

4. Ekonomia zirkularreranzko trantsizioa, hondakinen prebentzioa eta birziklatzea barne. 
(I) Inbertsio honetan ezarritako jarduketetan sortutako eraikuntzako eta eraispeneko hondakin 
ez-arriskutsuen % 70 (pisuan), gutxienez (2000/532/EE Erabakiak ezarritako Hondakinen 
Europako Zerrendako 17 05 04 kategorian aipatutako material naturala izan ezik), 
berrerabiltzeko, birziklatzeko eta beste material batzuk berreskuratzeko prestatuko da, 
hondakinen hierarkiarekin eta EBko eraikuntzako eta eraispeneko hondakinak kudeatzeko 
protokoloarekin bat etorriz. 
(II) Operadoreek eraikuntzarekin eta eraispenarekin lotutako prozesuetan sortutako hondakinak 
mugatuko dituzte, EBko eraikuntzako eta eraispeneko hondakinak kudeatzeko protokoloaren 
arabera eta erabil daitezkeen teknikarik onenak kontuan hartuta. Eraispen selektiboa erabiliko 

dute substantzia arriskutsuak segurtasunez kendu eta manipulatu ahal izateko eta kalitate 
handiko berrerabilpena eta birziklapena errazteko; horretarako, materialak gaika kenduko 
dituzte, eraikuntzako eta eraispeneko hondakinak sailkatzeko dauden sistemak erabiliz. 
(III) Eraikinen diseinuek eta eraikuntza-teknikek zirkulartasuna lagunduko dute ISO 20887 arauari 
dagokionez, eraikinen desmuntatzeko edo egokitzeko gaitasuna ebaluatzeko eta nola dauden 
diseinatuta ebaluatzeko, baliabideen erabileran efizienteagoak eta moldagarriak, malguak eta 
desmuntagarriak izateko, berrerabiltzea eta birziklatzea ahalbidetzeko. 

5. Kutsaduraren prebentzioa eta kontrola. 
Ez da espero neurriak atmosferara, uretara edo lurzorura egindako emisio kutsatzaileak 
nabarmen handitzea, neurrien helburua baita, besteak beste, turismoak lurraldean duen presioa 
murriztea, jasangarritasunean oinarrituta. Neurriaren inbertsio bakoitzaren ingurumen-
inpaktuaren ebaluazioa egingo da, IEEren Zuzentarauaren eta ingurumen-inpaktuaren 
ebaluazioari buruzko araudi nazionalaren arabera, eta, proiektu bakoitza diseinatzean, 
lurzoruaren eta uraren kutsadura prebenitzeko eta kontrolatzeko beharrezkoak diren arintze-
neurri guztiak identifikatu eta jasoko dira. Energia fosilak erabiltzen dituzten berokuntza- eta 
hozte-sistemen ordez kutsatzen ez duten teknologiak ezartzera bideratutako jarduketen izaera 
orokorrak aireko emisioak nabarmen murriztea eta, ondorioz, osasun publikoa hobetzea 
ahalbidetuko du. Eraikinen birgaitzea sustatzeari dagokionez xedatutako jarduketen izaera 
orokorrak, energia-eraginkortasunaren kontzeptua barne, argi eta garbi aurreikusten du 
kutsatzaile atmosferikoen emisioak murriztuko direla, batez ere energia-kontsumoa 
murriztearen ondorioz. 
Eraikuntzan erabiliko diren eraikuntza-osagaiek eta -materialek ez dute amiantoa edo 
substantzia oso kezkagarririk izango, Europako Parlamentuaren eta Kontseiluaren 1907/2006 
(EE) Erregelamenduaren XIV. eranskinean agertzen den baimena behar duten substantzien 
zerrendaren bidez identifikatuta. Eraikuntzan erabiltzen diren eta erabiltzaileekin kontaktuan 
egon daitezkeen eraikuntzako osagai eta materialek 0,06 mg formaldehido baino gutxiago 
igorriko dituzte materialaren edo osagaiaren m³ bakoitzeko, eta 1A eta 1B kategorietako 
konposatu organiko lurrunkor kantzerigenoen 0,001 mg baino gutxiago igorriko dituzte 
materialaren edo osagaiaren m³ bakoitzeko, CEN/TS 16516 eta ISO 16000-3 edo bestelako froga-
metodo estandarizatuen bidez eta konparagarriak diren zehaztapen-metodoekin bat etorriz 
frogatu ondoren. Gainera, obra-fasean zarata, hautsa eta emisio kutsatzaileak murrizteko 
neurriak hartuko dira, eta neurri horri lotutako jarduketak egingo dira, betiere lurzoruak eta ura 
kutsatzeko arriskua dela-eta indarrean dagoen araudia betez. 

6. Biodibertsitatearen eta ekosistemen babesa eta leheneratzea. 
Neurriak ez du ondorio kaltegarririk izango biodibertsitatean eta ekosistemetan, natura-, itsaso- 
eta lur-inguruneak babestuko dituelako, Espainiako turismo-politikaren elementu bereizgarri 
gisa. Birgaitze-jarduketak biodibertsitatearekiko sentikorrak diren eremuetan (eremu babestuen 
Natura 2000 Sarea, UNESCOren Munduko Ondareko guneak eta biodibertsitaterako funtsezkoak 
diren eremuak, bai eta beste eremu babestu batzuk ere) edo hurbileko eremuetan egiten 
direnean, Habitatei buruzko Zuzentarauaren 6. (3) eta 12. artikuluak eta Hegaztiei buruzko 
Zuzentarauaren 5. artikulua bete beharko dira. Gainera, nahitaezkoa denean, Ingurumen 
Inpaktuaren Ebaluazioa (IIE) egingo da, IEE Zuzentarauaren arabera. 
 
Jarduketak diseinatzean eta garatzean DNSH printzipiora egokitzeko, honako gida orientagarri 
hau erabili ahal izango da: 
https://www.miteco.gob.es/es/ministerio/recuperacion-transformacion-resiliencia/transicion-
verde/guiadnshmitecov20_tcm30-528436.pdf 
 
Aurretik deskribatutako baldintzak betetze aldera, obran zehazten diren neurriez gain, honako hauek 
hartu beharko dira: 
 

https://www.miteco.gob.es/es/ministerio/recuperacion-transformacion-resiliencia/transicion-verde/guiadnshmitecov20_tcm30-528436.pdf
https://www.miteco.gob.es/es/ministerio/recuperacion-transformacion-resiliencia/transicion-verde/guiadnshmitecov20_tcm30-528436.pdf

- Jatorri naturaleko material ekologikoak erabiliko dira esku-hartze guztietan: kareore 
hidraulikoa hormak egonkortzeko, bertatik berreskuratutako harria egonkortzeko lanetarako 
edo kare egonkortzailea lurreko zenbait puntutan. 

- Ez dira egikarituko ipar-ekialdeko itsaslabarren eremura iristea erraztuko duten lanak. 
- Belatz handiaren eta ubarroi mottodunaren babesa bermatzeko, ez dira lasaitasuna izorratu 

edo ugalketa-prozesuak oztopatu ditzaketen esku-hartzeak egingo ipar-ekialdeko itsaslabarren 
inguruan. 

- Landareak kentzeko orduan, ez da produktu kimikorik erabiliko. 
- Ez da hondakin, zabor edo produktu kutsatu solido eta likidorik botako uhartearen inguruko 

harkaitzetara, itsasora edo lurrera. 
- Karea prestatzeko espazio bat gaituko da jarduketa-eremu bakoitzean, eta zorupera sartzea 

ekidingo duen plastiko bat jarriko da bertan. 

 
-Kontratistak eta azpikontratistek funtsen azken onuradunaren benetako titularrari buruzko 
informazioa emateko betebeharra,  irailaren 29ko HFP/1031/2021 Aginduaren 10. artikuluan 
xedatutako moduan, Europako Parlamentuaren eta Kontseiluaren 2015/849 (EB) 
Zuzentarauaren 3. artikuluaren 6. puntuan ezarritako baldintzetan, Europako Parlamentuaren 
eta Kontseiluaren 2021eko otsailaren 12ko 2021/241 (EB) Erregelamenduaren 22.d) artikuluko 
eskakizuna betetzeko, zeina kontratistaren eta azpikontratisten erantzukizunpeko 
adierazpenaren bidez egiaztatuko baita (XIV. eranskina). 
 
-Komunikazioa. 
BEEPeko programa guztiak gauzatzeko, nahitaezkoa da "BEEPren markaren eskuliburua" 
erabiltzea. Horrek esan nahi du sortzen diren agiri, aurkezpen eta gainerako guztiek 
Berreskuratze, Eraldaketa eta Erresilientzia Planaren identifikazio-elementuak jaso behar 
dituztela, eskuliburu horrek ezartzen dituen baldintza zehatzetan, bereziki "R" aren logotipoari 
dagokionez, Espainiako Gobernuaren identifikazio-armarriarekin batera.  
"BERRESKURAPEN, ERALDAKETA ETA ERRESILIENTZIA PLANAREN KUDEATZAILE ETA 
ONURADUNENTZAKO KOMUNIKAZIO ESKULIBURUA" erreferentzia izan daiteke horretarako: 
23112023 MANUAL DE COMUNICACIÓN PARA LOS GESTORES DEL PLAN.pdf (hacienda.gob.es) 

Komunikazioaren, publizitatearen eta zabalkundearen arloko honako betebehar hauek bete 
beharko dira: 
a) Berreskurapen eta Erresilientzia Mekanismoaren finantzaketari buruzkoak, aplikatu beharreko 
Europako eta Estatuko araudiarekin bat etorriz, eta, bereziki, irailaren 29ko HFP/1030/2021 
Aginduaren 9. artikuluan jasotako betebeharrekin bat etorriz. Inbertsioak garatzen dituzten 
jarduketen informazio- eta komunikazio-neurrietan (informazio-kartelak, plakak, paperezko 
argitalpenak eta argitalpen elektronikoak, ikus-entzunezko materiala, web-orriak, iragarkiak eta 
prentsako iragarkiak, ziurtagiriak, etab.), honako logo hauek sartu beharko dira: 

1. Europar Batasunaren ikurra; 
2. Europar Batasunaren ikurrarekin batera, «Europar Batasunak finantzatua - Next 
Generation EU» testua ere jasoko da; 
3. 821/2014 (EB) Exekuzio Erregelamenduaren II. eranskinean ezarritako arau grafiko eta 
kolore normalizatuak kontuan hartuko dira. Erregelamendu horrek Europako 
Parlamentuaren eta Kontseiluaren 1303/2013 (EB) Erregelamendua aplikatzeko 
xedapenak ezartzen ditu, programaren ekarpenak transferitzeko eta kudeatzeko 
modalitate zehatzei, finantza-tresnei buruzko informazioaren aurkezpenari, eragiketen 
informazio- eta komunikazio-neurrien ezaugarri teknikoei eta datuak erregistratu eta 
biltegiratzeko sistemari dagokienez. Honako webgune hau ere kontsulta daiteke: 
http://publications.europa.eu/code/es/es-5000100.htm, eta ikurraren adibideak 
deskargatu hemen: https://europa.eu/european-union/about-
eu/symbols/flag_es#download. 

https://www.fondoseuropeos.hacienda.gob.es/sitios/dgpmrr/es-es/Documents/23112023%20MANUAL%20DE%20COMUNICACI%C3%93N%20PARA%20LOS%20GESTORES%20DEL%20PLAN.pdf

b) Onartutako inbertsioei buruz edozein hedabidetan egiten den aipamen orotan, Industria, 
Merkataritza eta Turismo Ministerioak finantzatu dituela adierazi beharko da (logotipo ofizialak 
hemen eskura daitezke: https://soportesgffee.zendesk.com/hc/es/articles/5221643005073-
Logotipos-de-los-diferentes-departamentos-ministeriales), bai eta Eusko Jaurlaritzako Turismo, 
Merkataritza eta Kontsumo Sailak ere. 
c) Onartutako inbertsioei buruz edozein hedabidetan egiten den aipamen orok Berreskurapen 
Planaren logoa erabili beharko du hedabide gisa. Esteka honetan dago eskuragarri: 
http://planderecuperacion.gob.es/identidad-visual. 
d) Eremu honetan garatzen diren eta kontratistek/azpikontratistek aurkeztutako deialdi, lizitazio, 
hitzarmen eta gainerako tresna juridiko guztietan (azterlanak, txostenak, inkestak... ) honako 
erreferentzia hau jaso beharko da hala goiburuan, nola garapen-gorputzean: «Berreskurapen, 
Eraldaketa eta Erresilientzia Plana - Europar Batasunak finantzatuta – NextGenerationEU». 
2.- Informazio-kartel eta plaka guztiak ondo ikusteko moduan eta jendeak ikusteko moduan jarri 
beharko dira, eta testua Euskal Autonomia Erkidegoko bi hizkuntza ofizialetan idatzi beharko da. 
 
-Dokumentazioa zaintzeko betebeharra 
Europako Parlamentuaren eta Kontseiluaren 2018ko uztailaren 18ko 2018/1046 (EB, Euratom) 
Erregelamenduaren 132. artikuluan ezarritako betebeharra betez, kontratistek eta 
azpikontratistek erregistro bat edukiko dute, eta finantzaketa-dokumentuak, datu estatistikoak 
eta finantzaketarekin lotutako gainerako dokumentuak gordeko dituzte, bai eta formatu 
elektronikoko erregistroak eta dokumentuak ere, bost urtez, saldoa ordaintzen denetik edo, 
ordainketa egin ezean, eragiketa egiten denetik zenbatzen hasita. Aldi hori hiru urtekoa izango 
da finantzaketa 60.000 eurokoa edo gutxiagokoa bada. 
Auditoretzei, errekurtsoei, auziei, konpromiso juridikoei buruzko erreklamazioen izapidetzeari 
edo OLAFen ikerketei buruzko erregistroak eta dokumentuak gorde egingo dira harik eta 
auditoretza, errekurtso, auzi, erreklamazioen izapidetze edo ikerketa horiek amaitu arte. OLAFen 
ikerketei buruzko erregistro eta dokumentuen kasuan, ikerketa horiek jasotzaileari jakinarazi 
ondoren aplikatuko da erregistroak eta dokumentuak gordetzeko betebeharra. 
Erregistroak eta dokumentuak jatorrizkoak izango dira, edo jatorrizkoen kopia konpultsatuak, 
edo oro har onartutako datu-euskarrietan gordeko dira; besteak beste, jatorrizko dokumentuen 
bertsio elektronikoak edo bertsio elektronikoan soilik dauden dokumentuak. Dokumentuak 
bertsio elektronikokoak badira, ez da jatorrizko dokumenturik beharko baldin eta dokumentu 
horiek aplikatu beharreko lege-baldintzak betetzen badituzte, jatorrizko dokumentuen 
baliokidetzat eta auditoretzaren ondorioetarako fidagarritzat jo ahal izateko. 
 
- Aurretiazko baldintzak betetzen direla egiaztatzen duen dokumentazioa irekitzea eta 
kalifikatzea 
Prozedura bakoitzeko eskaintzak edo eskaerak baloratu aurretik, kontratazio-organoaren 
titularrak informazio hau bildu eta sartuko du ZAEAren MINERVA tresnan: 

1. Eragiketaren erreferentzia-kodea, aldez aurretik CoFFEEn (CRO). 

2. Kontratazio-organoko kideen eta kide anitzeko bertaratze-organoko kideen izen-
abizenak eta IFZ. 

3. Prozeduran parte hartzen duten pertsona fisikoen izen-abizenak edo IFZ. Pertsona 
juridikoak badira, sozietatearen izena eta IFZ sartuko dira. Parte-hartzaileak Espainiako 
IFZrik ez badu, MINERVAk ez dauka azterketa egiteko informaziorik, eta, ondorioz, 
kasuistika horretarako, bandera beltza jasotzearekin lotutako eragiketa egingo da. 

Datuak gurutzatu ondoren, MINERVAk interes-gatazkako arriskuaren azterketaren emaitza 
eskainiko dio kontratazio-organoaren titularrari, hurrengo egunean. Azterketa horretatik 
bandera gorriak eta/edo beltzak detektatu ahal izango dira edo ez: 

 Bandera gorririk atzeman ez bada, prozedurak aurrera jarraituko du. 
 Bandera gorri bat edo gehiago detektatu badira, erabakitzailearen egoera argitu 

beharko da. Egoera hori argitzen ez den bitartean, ezin izango da prozedurarekin 
jarraitu. Horretarako, urtarrilaren 24ko HFP/55/2023 Aginduaren 5. artikuluan 
ezarritako prozedura jarraitu beharko da. Agindu hori PRTR betearazten duten 
prozeduretako interes-gatazken arriskuaren azterketa sistematikoari buruzkoa da. 

 Bandera beltz bat edo gehiago detektatu badira, horrek ez du ekarriko prozedura 
automatikoki etetea. Kasu horretan, kontratazio-organoak beren benetako 
titulartasunari buruzko informazioa eskatuko die parte-hartzaileei. Informazio hori bost 
egun balioduneko epean eman beharko zaio kontratazio-organoari, informazio-eskaera 
egiten denetik zenbatzen hasita, eta ez ematea izango da parte hartzen ari den 
prozeduratik kanpo uzteko arrazoia. 

 
-Europako Batzordearen, Iruzurraren aurkako Borrokarako Bulegoaren, Europako Kontuen 
Auzitegiaren eta Europako Fiskaltzaren kontrolak beteko ditu, eta organo horiek kontratuari 
buruzko informazioa eskuratzeko eskubidea izango dute. 
 
-Iruzurra, ustelkeria eta interes-gatazkak prebenitu, detektatu eta zuzentzeko mekanismoak 
indartzea. 
Lizitatzaileek proposamenak aurkezteak esan nahi du baldintzarik gabe eta erreserbarik gabe 
onartzen dutela Lekeitioko Udalaren Iruzurraren aurkako Neurrien Plana. Plan hori kontratuaren 
araubide juridikoaren atalean jasota dago, eta haren xedapenak oso-osorik bete behar dira, 
erabat errespetatuz autonomia-erkidegoko, estatuko eta Europako araudia iruzurra, ustelkeria 
eta interes-gatazkak prebenitzeari, detektatzeari eta zuzentzeari dagokionez, bai eta Europar 
Batasuneko finantza-interesak babesteari buruz erakundeek egiten dituzten erabakien arabera 
ere. Nolanahi ere, lizitatzaileek lehia askearen, gardentasunaren eta osotasunaren printzipioak 
errespetatu beharko dituzte lizitazio-fase osoan, bai eta kontratua gauzatu eta betetzearen 
printzipioa ere; horregatik, kontratazio-organoari berehala jakinarazi beharko dizkiote igartzen 
dituzten eta kontratazio-espedienteari eragin diezaioketen gatazka-egoera potentzial edo erreal 
guztiak. 
-Kontratazio-espediente hori gauzatzeko, Europako Batzordeak, Iruzurraren aurkako Borrokarako 
Bulegoak (OLAF), Europako Kontuen Auzitegiak eta Europako Fiskaltzak ezarritako kontrolak bete 
beharko dira. Horretarako, organo horiek kontratuari buruz eskatutako informazio guztia 
eskuratu ahal izango dute. 
 
-Interes-gatazkarik Ezaren Adierazpena (IGEA) betetzea behartuta dauden pertsona guztiek 
(XII. eranskina). 
 
- Estatuko laguntzen araubidearen bateragarritasuna eta finantzaketa bikoitzaren prebentzioa. 
Kontratistak eta azpikontratistak erantzukizunpeko adierazpen bat aurkeztu beharko dute, 
finantzaketa bikoitza saihesteko neurriak betetzeari buruzkoa, 2021/241 (EB) 
Erregelamenduaren 9. artikuluaren arabera, XVII. eranskina. 
 
- Berreskurapen, Eraldaketa eta Erresilientzia Plana kudeatzeko sistema konfiguratu zuen 
irailaren 29ko HFP/1030/2021 Aginduaren 8. artikuluaren bigarren atalean jasotako 
kontratisten eta azpikontratisten identifikazioa (2021eko irailaren 30eko BOE, 234. zk.), 
zehazki: 
a) Enpresa kontratistaren edo azpikontratisten IFZ. 
b) Izen-abizenak edo sozietatearen izena. 
c) Enpresa kontratistaren eta, hala badagokio, azpikontratisten helbide fiskala. 

d) Kontratistek egiaztatzea Zerga Administrazioko Estatu Agentziaren Enpresaburuen, 
profesionalen eta atxikitzaileen erroldan edo Zergen Foru Administrazioaren errolda 
baliokidean izena eman dutela. Erroldan, lizitazio-prozeduran parte hartzeko egunean benetan 
garatzen den jarduera zein den adierazi behar da. 
e) Tartean dauden Administrazio Publikoen artean datuak lagatzea onartzeko adierazpena, 
aplikatu behar den Europako araudian aurreikusitakoa betetzeko, eta Datu pertsonalak 
babesteko eta eskubide digitalak bermatzeko abenduaren 5eko 3/2018 Lege Organikoarekin 
bat (X. eranskina). 
f) Berreskurapen, Eraldaketa eta Erresilientzia Planeko (BEEP) jarduketak betetzeari dagokion 
konpromisoaren erantzukizunpeko adierazpena (XI. eranskina). 
 
 

0.2.- ATALKA BANATZEA KOMENI DEN EDO EZ 

Hauxe jaso da 2014ko otsailaren 26ko Europako Parlamentuaren eta Kontseiluaren 2014/23 (EB) eta 
2014/24 (EB) zuzentarauen transposizioa Espainiako ordenamendu juridikora egiten duen Sektore 
Publikoko Kontratuei buruzko azaroaren 8ko 9/2017 Legearen 99. artikuluaren hirugarren apartatuan: 

3. Kontratuaren izaerak edo objektuak horretarako bidea ematen duten guztietan, atal guztiak modu 
independentean gauza daitezela aurreikusi beharko da, atalka zatituta (…). Arau horren bitartez, botere 
adjudikatzaileei jardunbide hobeen kodea erabiltzera animatu nahi zaie, zeina Europako Batzordearen 
2008ko ekainaren 25eko zerbitzuen lan-dokumentuan ezarri den, «Jardunbide egokien Europako Kodea, 
ETE-ei kontratu publikoak eskuratzea errazteko». Bertan, kontratazio publikoko erregimena aplikatzeko 
moduaren inguruko orientabideak ematen dira, ETE-en parte-hartzea errazteko asmoz. 

Horretarako, 9/2017 Legean botere adjudikatzaileei eskatu zaie kontratuak atalka banatzeko, kontratuak 
ETE-ei egokitu ahal izateko, bai kuantitatiboki (kontratuaren magnitudea ETE-en gaitasunei egokituta), bai 
kualitatiboki (ETE-en askotariko gremio eta espezializazioekin bat etorriz). Hala eta guztiz ere, botere 
adjudikatzaileari aitortzen zaio kontratua atalka banantzea desegokia dela jotzea, betiere arrazoiak behar 
den moduan justifikatzen badira espedientean (arrazoizko eta baliozko argudioak izan behar dira). 

Horrela, hauxe jaso da 9/2017 Legearen 99. artikuluaren hirugarren apartatuko bigarren paragrafoetan 
eta hurrengoetan:  

Aurrekoa gorabehera, kontratazio-organoak aukera izango du kontratuaren objektua atalka ez zatitzeko 
horretarako arrazoi egokiak daudenean —espedientean behar bezala zehaztu beharko dira horiek (...)—. 

Nolanahi ere, honako hauek joko dira baleko arrazoitzat kontratuaren objektua atalka ez zatitzea 
justifikatzeko: 

b) Kontratuaren objektuan jasotako prestazioak modu independentean emateak zailtasunak ekartzea 
kontratua ikuspuntu teknikotik zuzen egikaritu dadin; edo kontratua zuzen ez egikaritzeko arriskua 
etortzea haren objektuaren izaeratik, zeren eta berekin baitakar prestazioak emateko koordinatu beharra 
eta hori ezinezko gerta baitaiteke atalka zatitzearen eta hainbat kontratistaren artean gauzatzearen 
ondorioz. Bi egoera horiek, kasuan-kasuan, behar bezala justifikatu beharko dira espedientean. 

Garraitz uharteak parke arkeologiko gisa duen garrantzia nabarmentzeko lan zehatzen kasuan, 
bideraezintzat jotzen da lanak ataletan banatzea, obra uharte batean egiteak dauzkan berezitasunak 
aintzat hartuta. Materialak, ura eta baliabide osagarriak, ekipo elektrogenoa esaterako, uhartera arte 
garraiatzeak kostu handia suposatzen du, balizko aukera bat helikoptero bidez garraiatzea izanez, 
jarduketaren kostu osoaren % 8ko kostu gehigarriarekin. Atal bat baino gehiago izanez gero, materialak 
garraiatzeko aipatutako operazioa bikoiztu egingo da, eta, hortaz, kostua ere bai. Alabaina, jarduketa 
bakoitzaren zenbatekoa murriztu egingo litzatekeenez, garraiatzeko kostuaren ehunekoa % 14 inguru 
handituko litzateke jarduketa bakoitzaren kostu osoari dagokionez. 

1.- OBRAK EGIKARITZEA 

1.1.- PROIEKTUAREN AZTERKETA 

Egikarituko zen proiektuan errore, ez-egite edo akatsen bat ikusten baldin bada, jarraian jakinaraziko zaie 
zuzendaritza fakultatiboari eta udaleko Zerbitzu Teknikoei.  

1.2.- OBRAREN PLANGINTZA 

Kontratua adjudikatu eta gero, eta lanak egiten hasi aurretik, enpresa adjudikaziodunak obraren 
plangintza bat aurkeztu beharko du obraren zuzendaritza fakultatiboak onetsi eta udaleko Zerbitzu 
Teknikoek ikus-onetsi dezaten. Bertan, proposamenaren ezaugarri espezifikoak egokitu beharko dituzte, 
proiektuan aurreikusitakoa ezeztatu gabe eta lanen jarraipena eta egiaztapena egitea erraztuz. 

 

1.3.- OBRA IDENTIFIKATZEKO KARTELA  

BEEPeko programa guztiak gauzatzeko, nahitaezkoa da "BEEPren markaren eskuliburua" 
erabiltzea. Horrek esan nahi du sortzen diren agiri, aurkezpen eta gainerako guztiek 
Berreskuratze, Eraldaketa eta Erresilientzia Planaren identifikazio-elementuak jaso behar 
dituztela, eskuliburu horrek ezartzen dituen baldintza zehatzetan, bereziki "R" aren logotipoari 
dagokionez, Espainiako Gobernuaren identifikazio-armarriarekin batera.  
"BERRESKURAPEN, ERALDAKETA ETA ERRESILIENTZIA PLANAREN KUDEATZAILE ETA 
ONURADUNENTZAKO KOMUNIKAZIO ESKULIBURUA" erreferentzia izan daiteke horretarako: 
23112023 MANUAL DE COMUNICACIÓN PARA LOS GESTORES DEL PLAN.pdf (hacienda.gob.es) 

Enpresa adjudikaziodunak obra identifikatzeko kartela jarri beharko du. Kostu hau bere gain 
hartu beharko du. Kartel honek betebehar hauek izango ditu: 

a) Berreskurapen eta Erresilientzia Mekanismoaren finantzaketari buruzkoak, aplikatu beharreko 
Europako eta Estatuko araudiarekin bat etorriz, eta, bereziki, irailaren 29ko HFP/1030/2021 
Aginduaren 9. artikuluan jasotako betebeharrekin bat etorriz. Inbertsioak garatzen dituzten 
jarduketen informazio- eta komunikazio-neurrietan (informazio-kartelak, plakak, paperezko 
argitalpenak eta argitalpen elektronikoak, ikus-entzunezko materiala, web-orriak, iragarkiak eta 
prentsako iragarkiak, ziurtagiriak, etab.), honako logo hauek sartu beharko dira: 

1. Europar Batasunaren ikurra, 
2. Batasunaren ikurrarekin batera, «Europar Batasunak-Next Generation EU 
finantzatua» testua sartuko da; 
3. Kontuan hartuko dira Europako Parlamentuaren eta Kontseiluaren 1303/2013 (EB) 
Erregelamendua aplikatzeko xedapenak ezartzen dituen 821/2014 Betearazpen 
Erregelamenduaren II. eranskinean ezarritako arau grafikoak eta kolore normalizatuak, 
programaren ekarpenak transferitzeko eta kudeatzeko modalitate zehatzei, finantza-
tresnei buruzko informazioaren aurkezpenari, eragiketen informazio- eta komunikazio-
neurrien ezaugarri teknikoei, eta datuak erregistratu eta biltegiratzeko sistemari 
dagokienez. Web orri hau ere kontsulta daiteke: 
http://publications.europa.eu/code/es/es-5000100.htm eta ikurraren hainbat adibide 
deskargatu hemen: https://europa.eu/european-union/about-
eu/symbols/flag_es#download. 

b) Onartutako inbertsioei buruzko edozein hedabidetako erreferentzia orok jaso beharko du 
Industria, Merkataritza eta Turismo Ministerioak (logotipo ofizialak hemen eskuragarri: 
https://soportesgffee.zendesk.com/hc/es/articles/5221643005073-Logotipos-de-los-
diferentes-departamentuak-ministeriales) eta Eusko Jaurlaritzako Turismo, Merkataritza eta 
Kontsumo Sailak finantzatu dituztela. 
c) Onartutako inbertsioei buruzko edozein hedabidetan egiten den erreferentzia orok 
Berreskuratze Planaren logoa erabili beharko du zabalkunderako bitarteko gisa; 
http://planderecuperacion.gob.es/identidad-visual estekan dago eskuragarri. 
d) Eremu honetan garatzen diren deialdi, lizitazio, hitzarmen eta gainerako tresna juridiko 
guztietan, kontratistek/azpikontratistek aurkeztutako lan guztietan (azterlanak, txostenak, 

https://www.fondoseuropeos.hacienda.gob.es/sitios/dgpmrr/es-es/Documents/23112023%20MANUAL%20DE%20COMUNICACI%C3%93N%20PARA%20LOS%20GESTORES%20DEL%20PLAN.pdf
https://europa.eu/european-union/about-eu/symbols/flag_es#download
https://europa.eu/european-union/about-eu/symbols/flag_es#download

inkesta elektronikoak), goiburuan zein garapen-gorputzean, «Berreskurapen, Eraldaketa eta 
Erresilientzia Plana - Europar Batasunak finantzatua – NextGenerationEU» erreferentzia jaso 
beharko da. 

Hala badagokio, informazio-kartel eta plaka guztiak ondo ikusteko moduko leku batean jarri 
beharko dira, eta testua Euskal Autonomia Erkidegoko bi hizkuntza ofizialetan idatzita egon 
beharko da. 
 
1.4.- AZPIKONTRATAZIOAK 

Lizitatzaileek kontratuaren zein zati azpikontratatu nahi duten adierazi beharko dute, eta 
kontratuaren zenbatekoa eta enpresaren izena edo profila (kaudimen profesional edo teknikoko 
baldintzen arabera definituta) adierazi beharko dituzte. 
Enpresa adjudikaziodunak eskaintzan jasotzen duen azpikontratisten zerrendari dagokionez 
finkatzeko lanak egikaritu bitartean egingo den edo egiten den aldaketa ororen berri eman 
beharko zaie idatziz Lekeitioko Udaleko Zerbitzu Teknikoei. Jakinarazpen hori azpikontratista 
berria zaharberritze-lanak egikaritzen hasi aurretik egingo da, eta zuzendaritza fakultatiboak eta 
udaleko Zerbitzu Teknikoek berariazko baimena eman beharko dute. Jakinarazpena bereziki 
garrantzitsua da Europar Batasunak-NextGenerationEUk finantzatutako Berreskurapen, 
Eraldaketa eta Erresilientzia Planaren barruan kokatzen den lanetako bat delako. 

Enpresa adjudikaziodunak Obren Zuzendaritzaren eta Udal Zerbitzu Teknikoen berariazko 
baimena izan beharko du eskaintzan aurkeztutako azpikontratisten zerrendari dagokionez, bai 
eta lanak egin bitartean azpikontratisten zerrendan edozein aldaketa egiteari dagokionez ere. 
Hala, Zuzendaritza Fakultatiboak eta Udal Zerbitzu Teknikoek baztertu ahal izango dituzte beren 
ustez lanak egiteko gaitasun tekniko edo ekonomiko nahikorik ez duten azpikontratistak. 

BEEPrekin finantzatutako kontratuen kasuan, azpikontratista orori jakinarazi behar zaizkio 
kontratista nagusiak kontratua gauzatzeko hartu dituen betebeharrak, zuzenean eragiten 
diotenak eta/edo bete behar dituenak, eta, bereziki, bete behar diren mugarriak eta helburuak, 
horiek betetzeko epeak, gauzatzeko baldintza bereziak, Lekeitioko Udalaren Iruzurraren aurkako 
Neurrien Planaren mende jarri behar izatea, lan-arloko eta gizarte-arloko araudia, ingurumenari 
kalte esanguratsurik ez eragitea, eta etiketa berde eta digitalei dagokienez, horiek betetzea 
bermatu behar baita. 

Azpikontratistak aitorpen hauek aurkeztu beharko ditu: 

• BEEPren jarduerak gauzatzeari buruzko datuen lagapenari eta tratamenduari buruzko 
aitorpena, X. ERANSKINAREN bidez. 

• Interes-gatazkarik ezaren erantzukizunpeko adierazpena, XII. ERANSKINAREN bidez. 

• BEEPren jarduerak gauzatzeari buruzko konpromiso-adierazpena, XI. ERANSKINAREN bidez. 
• Ingurumenari kalte nabarmenik ez egiteko erantzukizunpeko adierazpena, XIII. 
ERANSKINAREN bidez. 

1.5.- HELIPORTUA MATERIALAK GARRAIATZEKO ERABILTZEA 

Egikaritze-proiektuaren arabera, materiala uhartera garraiatzeko aukeretako bat helikopteroa erabiltzea 
da, lanaldi bakarrean eginez, eta Talan dagoen heliportutik irtengo litzateke. Heliportu hori osasun-
larrialdietarako lurreratze- eta aireratze-puntu gisa erabiltzen denez, kontratistak materiala helikoptero 
bidez garraiatzea erabakiko balu, udaleko Zerbitzu Teknikoei astebete lehenago jakinarazi beharko die 
operazioa egingo dela, udal-zerbitzutik 112 Larrialdietarako Zerbitzuari horren berri eman diezaioten. 

Kontratistak olatuen aurreikuspena hartu beharko du aintzat materialak helikopteroz garraiatzea 
antolatzeko orduan; izan ere, kai-muturraren alboan dago heliportua. 

1.6.- HONDAKINEN KUDEAKETA 

Enpresa adjudikaziodunaren kontratu bidezko betebehar gisa ezarri da hondakinak eta materialak obren 
orubean bertan hautatzea, eta edukiontzi zein zaku egokietan gordetzea, gero aztertu, kanporatu eta 
banatzeko tratamendua egiteko. 

Honako hauek aurrekontuko kapituluen prezioen barne daudela joko da: adjudikaziodunak eraikuntza- 
eta eraispen-hondakinen mota guztiei dagokienez egin beharreko aipatutako banatzeko tratamenduaren, 
azterketaren eta hautaketaren zenbatekoak, zein karga eta garraioarenak eta tratamendu nahiz 
kudeaketarenak, kasuan kasu, isurpen-tasak eta tratamenduaren prezioak barne hartuta. 

Aurrekontuaren Hondakinen Kudeaketa kapituluan aintzat hartutako zenbatekoen ziurtapena tratatzeko 
edo kudeatzeko hondakinak ematearen justifikazioaren aurretik egingo da, egindako bidalketak ondo 
identifikatzeko aukera ematen duten garraio-agiri egokiak aurkezten direnean, datu hauek jasota 
dituztela: datak, ibilgailuen matrikulak, kargen izaera eta jatorria, pisua/bolumena eta obraren 
zuzendaritza fakultatiboak egoki jotzen dituen beste datu guztiak. Enpresa adjudikaziodunak betebehar 
hori hartu beharko du kontuan aurkezten duen eskaintza egiterakoan. 

Ezin izango da obra abiarazi zuzendaritza fakultatiboak Eraikuntza eta Eraiste Hondakinen Kudeaketa 
Plana onesten ez duen bitartean eta udaleko Zerbitzu Teknikoek ikus-onesten ez duten bitartean. 
Aipatutako Hondakinen Kudeaketa Plana idazteari dagokionez, enpresa adjudikazioduna arduratuko da 
lan hori egiteaz, eta Lekeitioko Udalak ez du inolako gastu gehigarririk ordaindu beharko. 

Berreskurapen eta Erresilientzia Mekanismoa ezartzen duen 2021eko otsailaren 12ko 2021/241 (EB) 
Erregelamendua betetze alera, Europako Parlamentuaren eta Kontseiluaren 2020/852 (EB) 
Erregelamenduan definitutako sei ingurumen-helburuei kalte garrantzitsurik ez egiteko printzipioa 
errespetatu beharko da (DNSH printzipioa), azalean adierazi den bezala. Administrazio Klausula Berezien 
Agiriaren 1. puntua. Bestalde, hondakinen kudeaketari dagokionez: 

(I) Inbertsio honetan ezarritako jarduketetan sortutako eraikuntzako eta eraispeneko hondakin ez-
arriskutsuen % 70 (pisuan), gutxienez (2000/532/EE Erabakiak ezarritako Hondakinen Europako 
Zerrendako 17 05 04 kategorian aipatutako material naturala izan ezik), berrerabiltzeko, birziklatzeko eta 
beste material batzuk berreskuratzeko prestatuko da, hondakinen hierarkiarekin eta EBko eraikuntzako 
eta eraispeneko hondakinak kudeatzeko protokoloarekin bat etorriz. 

(II) Operadoreek eraikuntzarekin eta eraispenarekin lotutako prozesuetan sortutako hondakinak 
mugatuko dituzte, EBko eraikuntzako eta eraispeneko hondakinak kudeatzeko protokoloaren arabera eta 
erabil daitezkeen teknikarik onenak kontuan hartuta. Eraispen selektiboa erabiliko dute substantzia 
arriskutsuak segurtasunez kendu eta manipulatu ahal izateko eta kalitate handiko berrerabilpena eta 
birziklapena errazteko; horretarako, materialak gaika kenduko dituzte, eraikuntzako eta eraispeneko 
hondakinak sailkatzeko dauden sistemak erabiliz. 

(III) Eraikinen diseinuek eta eraikuntza-teknikek zirkulartasuna lagunduko dute ISO 20887 arauari 
dagokionez, eraikinen desmuntatzeko edo egokitzeko gaitasuna ebaluatzeko eta nola dauden diseinatuta 
ebaluatzeko, baliabideen erabileran efizienteagoak eta moldagarriak, malguak eta desmuntagarriak 
izateko, berrerabiltzea eta birziklatzea ahalbidetzeko. 

DNSH printzipioa betetze aldera, behar den moduan justifikatu behar da obra amaierako dokumentuan 
eta hondakinak kudeatzeko azken txostenean. Helburu horretarako, Trantsizio Ekologiko eta Erronka 
Demografikorako Ministerioak egindako DNSH Gida emango zaio enpresa adjudikaziodunari, bai eta 
helburu horretarako beharrezkoa duen dokumentazio lagungarri guztia ere. 

1.7.- SEGURTASUN- ETA OSASUN-PLANA 

Enpresa adjudikaziodunak segurtasunaren eta osasunaren alorreko betebeharrak bete beharko ditu 
indarrean dagoen legeriaren esparruan. 

Ondorio horietarako, ezin izango zaio obrari ekin lanak egin aurretik segurtasun eta osasuneko 
koordinatzaileak laneko Segurtasun eta Osasun Plan bat onetsi gabe. Aipatutako Segurtasun eta Osasun 
Plana idazteari dagokionez, enpresa adjudikazioduna arduratuko da hori egiteaz, eta ez dio Lekeitioko 
Udalari inolako gastu gehigarririk ekarriko. 

Era berean, Segurtasun Planean ezarritakoa bete beharko du, eta azpikontratatutako entitateei eta 
langileei betearaziko die. 

1.8.- LAGINAK ETA SAIAKERAK 

Enpresa adjudikazioduna arduratuko da kalitate-akatsen ondorioz eta egonkortze-lanak egikaritzeko egin 
behar diren kontroletatik sortzen diren gastu guztiez. 

 


